Mattuid giela gahtten: Stahtusmeahttun
sapmelaccaid samegiela ealaskahttin Suoma
bealde Samis

ERIKA KATJAANA SARIVAARA

Laidehus

Mangii mun lean vastidan, ahte mus leat anarasmattut, muhto mun in
gula sami jienastuslohkui. Juohke beaivvi lea earalagan vastadus ja
dovdu. (Dutkanguoibmi 5)

Aiggun dan &llosis buktit ovdan ja merogtallat joavkku mii lea almmola&&at
oaidnemeahttun simeservodagas. Sii eai oidno virggalas$ loguin, iige sis
leat virggalas sdpmelasstahtus, go sii eai deavdde sdpmelasvuoda kriteraid®.
Dasa lassin sin eai davja dohkket sosidla oktavuodain sdpmelazzan, baicca
sin atnet laddelazzan. Joavku lea na guovtti ilmmi gaskkas: sii gullet
sdpmelaSmerostallama olggobeallai, muhto eai ane iezaset laddelazzange.
Earenoamazin dan joavkku dahka goittotge dat, ahte sii leat nagodan
ealaskahttit mattuideaset giela — namalassii samegiela.

1

Suoma lagas samedikkis sdpmelazzan oaivvilduvvo olmmos, guhte atnd iezas sapmelazzan,
dainna eavttuin, 1) ahte son ie§ dahje su vahnemiin dahje ahkuin dahje adjain unnimusta okta lea
oahppan samegiela vuosttas giellanis; dahje 2) ahte son lea dakkar olbmo marisboahtti, guhte
lea merkejuvvon duottar-, vuovde- dahje guolasteaddjisapmelazzan eana-, vearroguoddin- dahje
heaggagirjjis; dahje 3) ahte unnimusta okta su vahnemiin lea merkejuvvon dahje livecii sahttan
merkejuvvot jietnavuoigadahtton olmmozin Sdmi parlamentta dahje samedikki valggain.
(Suoma lahka sdmedikkis 1995; lahka lea addon 17.7.1995.) Suoma Samedikki ruovttusiidduin
fas daddjo na: laga mielde sapmelas lea olmmos, gii atna iezas sapmelazzan dainna eavttuin,
ahte son ie§ dahje goittotge okta su vahnemiin dahje adjain ja dhkuin lea oahppan samegiela
vuosttas giellan (Suoma Samediggi, Samit Suomas 2008).

Mun evttohan odda doahpaga stahtusmeahttun sapmelaccat ja govvidan
sin giellacalaskahttima. Guorahalan mo stahtusmeahttun samiid joavku
lea Saddan ja suokkardalan manin sii haliidit ealaskahttit mattuideaset
giela. Govvidan maid sin sdmegiela geavaheami otne. Loahpas sagastalan
vel stahtusmeahttun sapmelaccaid fenomena birra ja mo dat laktasa
sapmelasvuoda sagastallamii sameservodagas. Mun dutkkan dan fenomena
giellasosiologiija perspektiivvas sihke mikro- ja makrodasiin. Ulbmilin lea
ovdanbuktit mu nakkosgirjji dutkamusa ¢uolmma ja konteavstta. Haliidan
deattuhit, ahte dan artihkkalis buvttan ovdan muhtin algofuomasumiid.

Dutkangirjjalasvuodas gavdno doaba samesogalas, mainna oaivvilduvvo
olmmos guhte giela ektui deavda saipmelasvuoda kritera, muhto ii ane iezas
sapmelazzan (Lindgren 2000: 20). Mu dutkanjoavkku olbmot eai gula dan
jovkui. Sii leat ealdskahttan sdmegiela mii lea leamasan javkosis sin sogain
manggaid sohkabuolvvaid. Dat mielddisbukta dan ahte sii eai leat laga
mielde sdpmelaccat (g€. merostallama 1. juolgenohtas). Geavahan dan
jovkui doahpaga stahtusmeahttun sapmelaccat. Dat doaba govvida joavkku
marginala sajddaga sami servodagas. Marginala sajadat mearkkasa dan,
ahte sii bahcet sdpmelaSmerostallama olggobeallai ja ddkko bokte sis ii leat
virggalas sapmelasstahtus. Lean valdan vuodu doahpagii riikkkaidgaskasa$
doahpagis stahtusmeahttun indiana (eng. non-status Indian). Dan dutkamis
stahtusmeahttun sapmelas lea olmmos, guhte lea mahccan ruovttoluotta
samevuhtii sdmegiela oahppama bokte ja geas lea oktavuohta simevuhtii
mattuidis bokte.

Lea dehalas earuhit, ahte stdhtusmeahttun sdpmelaccaid joavku lea eara
g0 lappalas-joavku (suom. lappalaiset). LappalacCat leat joavku Suoma
davviguovllus mii dihtomielala¢¢at vuosttalda saipmelacaid manggain
dasiin. Suoma bealde sapmelaccat leat 1990-logu rajes vasihan garra
vuostalastima lappalaccaid bealis. Baikkalas riiddu duogézin leat Suoma
davviguovllu eatnamat ja rievttit geavahit daid. Lappalaccat gaibidit
alcceseaset ee. algoalbmotstahtusa ja dan bokte vuoigatvuodaid eatnamiidda.
Joavku lea 0zzon fuomasumi ja Saddan dovddusin media bokte fallehettiin
samiid aggressiiva retorihkain. (Pdékkonen 2008: 302—-303.)

Algoalbmot- ja nissondutkama diskurssain davja guorahallojuvvo dutki
sajadat, namalassii dutki ieZas vasahusat ja rolla dutkamis (Koivunen —
Liljestrom 2004: 280; Smith 1999: 137-138). Sajaiduvan dutkin dutkama

fenomena siskkobeallai ja geavahan oktan metodan autoetnografiija.
Dutkama faddé lea vuolgdn mu iezan vasahusain, eallimis ja bearashistorjjas.
Mu sohka lea Saddan massit samegiela 1800-logus. Goittotge mun lean
ealaskahttan mattuid giela ja ie§ human dal samegiela ieZan manaide.

Dutkanmaterialan dén ¢allosis geavahan 11 olbmo jearahallama, maid lean
cadahan jagiid 2008 ja 2009 aigge. Dat olbmot leat deavdan dan golbma
kritera, maid lean bidjan vuoddun stahtusmeahttun sdpmelas-jovkui:
galgd mahttit sdmegiela, galga leat njalmmalas sohkadiehtu dolo$ sami
mattuid birra, ja galgé leat virggala$ sdpmelaSmeroStallama olggobealde,
namalassii ii galgga deavdit sami jienastuslogu gaibadusaid. Gohc¢odan
sin dutkanguoibmin dén dutkamis danne go sin rolla ii leat dusSe passiiva
diehtoaddin munnje, baicca ovttasbargat muhtin osiin farrolaga muinna.
Dieinnalagiin dutkamii oassalastan olbmot ozzot avkki gudet guimmiineaset
dutkamis. Dutkan galga maid rahpat dutkanguimmiide odda perspektiivva
sdpmelasvuoda ja samegiela ealdskahttimis. Dutkan cadahuvvo Suoma
bealde ja eana$ oassi dutkanguimmiin orru Suoma beale Samis.

Dutkanguimmiid ohcan lea leamasan sihke 4ddjas ja hastaleadd;ji proseassa.
Oktan sivvan dasa lea, ahte dutkanfadda guoska olbmo gullevasvuodadovddu.
Stahtusmeahttun saimiid ambivaleansa dilli guovtti albmoga gaskkas sahtta
dagahit identitehta erenoamas rassin ja mangga cilgejeaddjin. Lassin dat
fadda orru leamen tabu ja dan birra radde jaskesvuohta sihke privahta olbmo
ja servodaga dasiin. Vaikko vel stdhtusmeahttun samit dovdet gullevaSvuoda
samiide, de sii milloseappot ciegadit sami identitehta go buktet dan oidnosii.
Sin stahtusmeahttun dilli sdmi servodagas bohciidahtta hastalusaid giela ja
kultuvrra revitaliseremis. (Dutki iezas beaivegirji 2009.) Stahtusmeahttun
samit leat marginéla posiSuvnnas sami servodagas. Haliidan dainna dutkamiin
addit jiena javohis jovkui.

Dutkamusas geavahan kritihkalas akSuvdnadutkama ieSvugiid. Kritihkalas
dutkan bidja jearaldatvulozin stiddsmuvvan jurddasan- ja merostallanvugiid.
AkSuvdnadutki lea aktiiva doaibmi guhte ii leat arbevirolas rolla mielde
neutrala iige olggobeale dutki. Dutkan ¢adahuvvo ovttasradiid dutkan-
guimmiiguin dieinnalagiin ahte dutki ja dutkanguimmiid gaskkas lea
dialoga ja vuorrovaikkuhus. Dakkar dutkanproseassas ipmardus ja dulkon
lassdna dadistaga. Guoskevas proseassa ipmirduvvo hermeneuttalas riekki-
sin. Proseassa oktan valdoulbmilin lea dutkanguimmiid famuidahttin.

(Heikkinen 2007: 19-20.) Dan dutkama ulbmilin lea fdmuidahttin maiddai
dieinnalagiin ahte dutki alggaha nuppastuhttinproseassa ja roahkasmahtta
olbmuid. Dutki doarju sin sdméiduvvanproseassas ja rahpa maiddai iezas
vasahusaid ja dovdduid sidjiide.?

Koloniseren ja giela molsun

Mii lea dagahan dan, ahte stdhtusmeahttun samiid sogat leat gaidan eret
sdmevuodas? Dasa i1 gavdno okta ¢ilgehus, muhto oanehis geahcastat
historjai rahpd osiid suomaiduvvanproseassas. Suoma bealde Samis
giellamolsun lea ddhpahuvvan dadistaga ¢udiid jagiid mielde ja muhtin
muddui joatkaSuvva ain: sdmegielagat Sadde hilgut saimegiela ja hupmagoahtit
dusse suomagiela. Suoma Samis lea cadahuvvon famolas, muhto javohis
koloniseren®, mii lea alggahuvvon juo ¢uohtejagiid aigi. Juo 1600-logu
rajes sapmelaccat guoddigohte arbevirolas ealdhusaid ja Sadde oddaéssin,
délonin. Sin eallinvuohki maid rievddai ja dasa lassin sii suomastiSgohte
mandaideasetguin. D4t lea dagahan ahte oassi sdmiin lea vehaziid mielde
assimilerejuvvon suopmelas albmogii. (Lehtola 2002: 188—189.)

Algoalbmotgiela stigmatiseren lea tragihkala$ effektiiva vuohki algoal-
bmogiid koloniseremii ja juobe gielala$ dlbmotgoddimii (Skutnabb-Kangas
2000: 312). Koloniserema ulbmilin davja lea leamasan ja lea muhtin osiin
ain assimileren ja algoalbmogiid eatnamiid ja sin luondduriggodagaid
rivven (Balto 2008: 26). Suoma bealde Samis sapmelaccaid koloniseren
lea dutkojuvvon oalle unnéan juos buohtastahtta omd. Norgga bealde samiid
daruiduhttima guoskevas dutkamiiguin (g¢. omd. Niemi 1997; Minde
2003). Koloniserenprosessii ¢atnasa ¢ielgasit kulturmolsun: saimegiella
lea vuoittdhallan suomagillii ja omd. risttalasvuohta duvdilii eret sdmiid
arbevirolas kultuvrralas ja vuoinnalas meanuid. Dasa laktdsa maid olbmuid
jurdagiid «suoladeapmi». (g¢. Balto 2008; Lehtola 1997: 32; Kuokkanen
2006: 2.)

2 Dutkanprosektii gulla maiddai dokumentarafilbma.

3 Rauna Kuokkanen (2004: 143) mielde koloniseren &ujuha Eurohpas renesanssa igge bohciidan
ideologiijai ja doaibmanvugiide, maid mielde eara albmogiid eatnamat ja resurssat valdojit
atnui ja dan lassin vigget doarjut oddaassama leavvama. Algoalbmogiid koloniseremis ja dan
dala hamis lea ¢allan omd. Linda Tuhiwai Smith (1999).

Samegiela javkan lea stuorra fenomena maiddai Norgga bealde sdpmelacéaid
gaskkas. Vuokko Hirvonen (1999: 126—127) giedahalla dutkamusastis
earret eard samegiela javkama vaikkuhusa sameidentitehtii. Stahtaid
giellapolitihka geazil sdpmelaccat leat Saddan hilgut sdmegiela vai birgejit
eallimis. Goittotge sami identitehta ii leat vealttekeahtta jadvkan vaikko
giella livccii ja vaikko vel virggalaccat ii Sat dohkkehuvvo sapmelazzan.

Giellasosiologas giellamolsunproseassa govviduvvo davja Haugena (1953:
370) habmen A/a (unnitlogugiella) ja B/b (eanetlogugiella) muttuid mielde.
Dat govvida giellamolsuma muttuid ja guovttegielatvuoda. Bustava sturrodat
muitala giellamahtu birra: stuorra bustdvva ¢4jeha nana giellamahtu, ja
smavva bustavva fas unnit mahtu. Malle mielde vuolggasadjin ja boadusin
lea ovttagielatvuohta.

A—-Ab-AB-aB-B

Giellasosiologadutkit Leena Huss ja Anna-Riitta Lindgren (2007)
goittotge fuomasuhttiba, ahte ovdamearkka dihtii Davvikalohta konteavst-
tas giellamolsuma vuolggasadji ja boadus lea girjat go Haugena ovdan-
buktin ovttagielatvuohta. Sudno oainnu mielde olbmot leat baicca davja
manggagielagat. Nappo, vuolggasadjin sahtta leat ovttalagan mangga-
gielatvuohta ja giellamolsuma boadusin fastten nuppelagan manggagielat-
vuohta.

Mu dutkamis ii leat relevanta iige oba vejolasge govvidit darkilis giella-
mahtu ieSguhtege sohkabuolvvain go giellamolsun lea ddhpahuvvan rela-
titva guhkes aigodagas. Danne lean hdbmen nuppelagan vuogi ¢ajehit
giellamolsuma stdhtusmeahttun simiid konteavsttas. Cuovvovas govvosis
¢djehan ovdamearkan typihkala$§ samegiela molsuma ja ealdskahttima
sohkabuolvvaid mielde stdhtusmeahttun saipmelaccaid gaskkas. Valljejin
guorahallat ja valdit dasa ovdamearkan mu iezan soga gielalas$ historjja.

1770 1809 1852 1880 1912 1944 1976 2002

!

Samegiela
Samegiela molsun ealaskahttin
suomagillii
Samegiela lunddolas sirdin Samegiela lunddolas sirdin
sohkabuolvvas nubbai sohkabuolvvas nubbai

Govus 1. Ovdamearka sémegiela javkamis ja ealdskahttimis gévcci sohkabuolvvas.

Govvosis leat mu 4h¢ibeale soga gavcci sohkabuolvva. Okta jorbadas
govvida ovtta sohkabuolvva ja logut bajabealde c¢ajehit sohkaolbmo
riegddanjagi. Ivnnit fas muitalit simegiela mahtu birra mii lea mearkkasahtti
dan oktavuodas. Dat ii goittotge raddje eret eard vejolas gielaid, maid
guhtege olmmos lea halddasan. Deattuhan, ahte govus govvida namalassii
samegiela mahtu, iige vejolas eard gielaid mahtu. Rukses ivdni govvida
sdmegiela mahtu ja ivdnekeahtes jorbadas fas dan, ahte diet sohkabuolva
il mahte sdmegiela. Fuomasuhtan, ahte rukses ivdni govvida ieSalddis
guovttegielatvuoda, nappo rukses jorbadassan merkejuvvon golbma olbmo
leat mahttan goittotge sihke same- ja suomagiela.

Govvosis oaidna gavcci sohkabuolvva, main sdmegiella lea leamasan
oalat javkan golmma dahje njealji sohkabuolvva digge. Mu maddu guhte
lea riegddan 1852, lea merkejuvvon rukses sargaiguin mii mearkkaSa dan
ahte sus lea leamasSan jahkkimis uhcimusta passiiva samegiela mahtu.
MearkkasSahtti lea dat, ahte son ii leat ie$ $at sirddn sdmegiela cuovvovas
sohkabulvii. Govvosis mun ie$ lean merkejuvvon rukses jorbadassan ja
lean riegadan jagis 1976. In leat oahppan samegiela iezan ruovttus, muhto
lean revitaliseren mu mattuid giela olggobealde ruovttu nu mo ee. skuvllas
ja samegielkurssain. Samegiella mii lei javkosis min sogas sullii ¢uodi jagi
revitaliserejuvvui ja oacCui fas heakka oahpahaladettiin dan ja valddidettiin
dan atnui. Magimus jorbadas govvida mu mana, guhte lea riegddan 2002
ja guhte lea oahppan samegiela mus unnivuoda rajes. Min sogas samegiela
lunddolas sirdin dahpahuvva fas sullii 150 jagi bottu manpa.

Samegiela ruoktot valdin

Giellaealaskahttin lea proseassa mii goahca giela suddadeami dahje assi-
milerema. Giellaealdskahttimis giella valdojuvvo fas atnui manna go
giellageavaheapmi lea uhccon dahje oalat javkan. (Fishman 1991; Huss
1999; Lindgren 2000; Pasanen 2003; Rasmussen 2005; Satta 2005; Todal
2002; Todal 2007.) Dan dutkamis giellarevitaliseren mearkkasa dan, ahte
sogas javkan samegiella valdo javkama manna fas atnui.

Lindgren (2000: 30) oaidna giellarevitaliserema oassin giela emansipa-
Suvnnas mas japman giela stahtus loktejuvvo kulturpolitihkala§ doaimmaid
vehkiin servodagas. Dat mearkkasa, ahte giela stdhtus i1 méhca ovddit
dillai mas dat lei ovdal revitaliserema, muhto gielala§ vuoigatvuodat
viiddiduvvojit ja giela geavahisgohtet omd. almmolas arenain. Dan dutkamis
lea sahka ovttaskas olbmo giela ruoktot valdimis. Geavahan dan c¢allosis
balddalagaid saniid giellarevitaliseren, giellacalaskahttin ja giela ruoktot
valdin, mainna oaivvildan dakkar dili go olmmos oahpahalla ja valda fas
atnui iezas sogas javkan giela.

Samegielaid revitaliseren lea cadnon sapmelaccaid etnihkala§ moriheapmai
mii alggii 1970-logus. Giellarevitaliseren lea mearkkasahtti oassi morihan-
proseassas (Stordahl 1997: 46). Samegiela nannemii vuodduduvvon
skuvlejumit ja earad doaibmabijut leat dahkan stadhtusmeahttun samiid giella-
revitaliserema vejolazzan. Jearahallamiid vuodul lean gavnnahan, ahte sii
leat dabalaccat oahppan sdmegiela Suoma stahta ruhtadan skuvllas Sami
oahpahusguovddazis Anaris. Dasa lassin sémeguovllu vuoddoskuvllat,
main oahpahuvvo samegiella ja Oulu universitehta Giellagas-instituhtta
leat leamasan stdhtusmeahttun samiid giela ealdskahttinproseassas guovddas
giellaoahppanbaikkit.

Mu dutkanguimmiid gielala§ duogéza birra sdhtan muitalit, ahte ovttasge
i1 leat sdmegiella vuosttas giellan ja eatnasiin eai leat leamas samegielat
oktavuodat mannavuodas. Sii leat ruovttus oahppan vuosttas giellan
suomagiela ja eatnasat sis leat easkka ravesolmmozin oahppan samegiela
olggobealde ruovttu. Fuomasuhtan das, ahte giela ealdskahttinproseassa
lea 4ddjai ja erenoamas gaibideadd;ji sihke ovttaskas olbmo ja servodaga
dasis. Asta Balto (1997: 117) ¢uoccuha dutkamisttis, ahte giela oahppan
ravesolmmozin gaibida olu rah¢ama. Obanassii olmmos guhte oahpahalla

giela ollesolmmozin Saddé rahcat ja bargat giela ovdii olu eanet go vearda-
dalld vuosttaSgielagiiguin geat leat oahppan giela mannavuoda rajes.
Mu dutkanjoavku lea déan déafus spiehkastat valdoravnnjis, go sii leat
ollesolmmozin rah¢an ja oahpahallan sdmegiela. Otne sapmelac€aid joavku
lea heterogena samegiela halddaseami dafus. Suoma bealde Sadmis almmolas
logut muitalit, ahte Suomas leat sullii 9000 sapmelacca, geain arvvu mielde
2600 hupmet sdmegiela (Suoma Samediggi, Samit Suomas, Sadmegiella
2008). Nappo eanas oassi samiin (70 %) eai mahte iezaset albmoga giela.

Samegiela geavaheapmi

Buot dutkanguoimmit halddasit samegiela mealgadii dahje erenoamas
bures. Cuovvovas tabeallas ¢4jehan dutkamii oassalastin olbmuid simegiela
geavaheami ieSguhtege oktavuodain ja eallinsurggiin. Lean valljen dan
tabellii olbmo débaleamos ja guovddas kontaktafierpmadaga. Namalassii
samegiela geavaheami bearrasis, barggus ja skihpariiguin.

Tabealla. Gielaid geavaheapmi ie3guhtege konteavsttain.

Sohkabealli ja Valdogiella/ Samegielat Manaiguin/ Samegielat
Saddanjahkelohku | -gielat barggus skihpariiguin manaidmanaiguin | eallinguimmiin
1.

Dievdu samegiella samegiella samegiella samegiella
1940-logus

o

Dievdu suomagiella suomagiella suomagiella —
1950-logus sdmegiella sdamegiella

3.

Nisu samegiella samegiella suomagiella -
1950-logus darogiella

4.

Dievdu samegiella samegiella samegiella samegiella
1960-logus suomagiella

5.

Nisu samegiella suomagiella suomagiella -
1960-logus suomagiella

6.

Nisu samegiella suomagiella samegiella suomagiella
1960-logus suomagiella

To

Dievdu suomagiella suomagiella - -
1960-logus samegiella

8.

Dievdu samegiella samegiella suomagiella -
1970-logus

9.

Nisu samegiella samegiella - -
1970-logus suomagiella

10.

Dutki ie§ samegiella samegiella samegiella -
1970-logus

11.

Nisu samegiella samegiella samegiella -
1980-logus

12.

Nisu samegiella samegiella - -
1980-logus suomagiella

Tabeallas boahta oidnosii giellageavaheapmi sihke privéhta- ja bargoeallimis.
Buohkain sis lea samegiella bargogiellan juogo ollasit dahje muhtin oassai.
Dat ahte dutkanguoimmit hupmet sdmegiela privahtaeallimis sdmegielat
skihpariiguin ja samegielat eallinguimmiin muitala didolas samegiela
geavaheami birra ja maid positiiva, rabas ja dohkkeheaddji sdmegielat
servodaga birra. Mu dutkanboadus speadjalasta dan, ahte stahtusmeahttun
samit leat dohkkehuvvon sdmegielat servodaga oassin. Dan dutkamis
samegielat servodat mearkkaSa sdmegielat olbmuid joavkku, masa gullet
eanas sapmelaccat, muhto maiddai eara ¢earddaid olbmot geat mahttet
samegiela. Sdmeservodat doaba fas govvida makrodasi, mii sisttisdoall4 ee.
sami media ja eard instituSuvnnaid dego skuvllaid ja politihkala$ organaid

(Todal 2002: 131).

Fuomasahtti lea, ahte mangasat mu dutkanguimmiin leat valljen sirdit
samegiela mandide ja manaidmanaide. Jearahallamiin boaht4 ovdan, ahte
giellasirdimiin sii haliidit dahkidit manaide nannosit samegiela mahtu ja
sameidentitehta go mii sis alddiineaset lea. Bohtosiid vuodul sahtta dulkot,
ahte stdhtusmeahttun samit leat duodai ealaskahttan samegiela iezaset
eallimis ja valdan déan atnui sihke bargo- ja privahtaeallimis.

Manne giellaealaskahttin?

Lean guorahallan sivaid, manin stdhtusmeahttun samit leat haliidan oahppat
samegiela. Mii lea leamasan dggan lohkagoahtit samegiela? Todal (2002:
102) namuha dutkamusSastis golbma motivasuvnna giellaoahppamii:
instrumeanttalas, integrasuvdna- ja jotkkolasvuoda motivasuvnnat. Instru-
meanttala§ motivaSuvdna mearkkasa, ahte olmmos haliida oahppat giela
danin go das lea ee. ekonomala$ avki. IntegraSuvdnamotivasuvdna fas
dan, ahte dovda gullevaSvuoda muhtin gielalas jovkui ja haliida hahkat
cieknaleabbo addejumi dén joavkku kultuvrra birra. Omd. muhtin 1addelas,
guhte lea naitalan sapmelaccain haliida oahppat samegiela vai nagoda
integreret iezas buorebut sami servodahkii. Jotkkolasvuoda motivaSuvdna
birra lea gazaldat dalle, go olmmos héliida oahppat giela vai nagoda hukset
oktavuoda su iezas historjai ja nannet identitehta.

Lean gavdnan jearahallamiid vuodul guokte valdomotivasuvnna samegiela
oahppamii: jotkkolasvuoda motivasuvnna, mas deattuhuvvo didolasvuohta
samemattuid birra ja de integraSuvdnamotivasuvnna. MotivaSuvnnat leat
latnjalagaid, namalassii olbmuin leat leamaSan manggat akkat manin sii
leat haliidan lohkagoahtit samegiela.

Eana$ dutkanguoimmit namubhit jearahallamiin, ahte diehtu sdmi mattuid
birra lea alggus movttiidahttan sin oahpahallat simegiela. Dan sahtta dulkot
jotkkolasvuoda motivasuvdnan, namalassii ahte sii haliidit giellaoahppa-
miin laktasit ieZaset historjai. Cuovvovas guokte dievddu muitaleaba
jotkkolaSvuhtii gullevas vastadusa:

Ii dat baifahkka ihtan ahte livé¢en movttaskan samegiela lohkat, muhto
baicca mu lei guhka vaivvidan dakkar sapmelasassi ja iezan historja.
(Dutkanguoibmi 4, ¢alli jorgalus suomagielas)

60



Mus lea leamasan alo beroStupmi samegillii ja -kultuvrii. Ja go mun
dihten, ahte mus lea sogas veha samevarra, de dasto smihtten, ahte juos
mun vaikko manalin lohkat simegiela. (Dutkanguoibmi 8)

Njeallje dutkanguoimmi goittotge muitalit, ahte biras — ovdamearkka
dihtii sdmegielat guoibmi dahje/ja sdmegielat skihparat — lea vaikkuhan
sin mearradussii lohkagoahtit sdmegiela:

Garten studeret samekultuvrra valdofagan. Dasa gulld samegiella
geatnegahtton fagan. (Dutkanguoibmi 12)

Nuppeldgan motivasuvdna lea dan nissonis, guhte muitala manne son
lohkagodii samegiela:

Farrejin muhtin samegielat gilazii ja go ledjen bargguheapme, de
mannen lohkat Inarin opistoi samegiela ja de dal go studeregohten
oahpaheaddjioahpus, de lohken seammas samegiela Oulu universitehtas.
(Dutkanguoibmi 6)

Su jearahallamis bodii ovdan, ahte sus ledje sihke integrasuvdna- ja
instrumeanttala$ motivasuvnnat oahppat samegiela.

Muhtin stdhtusmeahttun samit leat oahppan sdmegiela juo mannavuoda
rajes danne go sii leat Saddan bajas samebirrasis ja leat 0ZZzon doarjaga
vanhemiin. Vanhemat leat valljen, ahte méanat leat oahppan samegiela.
Okta nisu muitala su samegiela oahppamis na:

Mun lean markanis oahppan samegiela, vaikko doppe ii liikka gullon
nu ollu, muhto mis lei dakkar astodiggefalaldat. Doppe ledje juste ---
buotlagan stohkosat ja lavlun. Daid mun mahtten viehka ollu sdmegillii
ovdal mun algen skuvlii. In diede man ollu mun ledjen adden daid,
gal mun jahkan mun viehka ollu 4ddejin. De mun algen ovdaskuvlii,
--- sameluohkkai. Ja mu eadni vikkai halahit daid eara vanhemiid, ahte
galgabehtet bidjat daid méanaid dohko sameluohkkai, muhto ii oktage
algan. --- Vuolledasi vazzen oalat samegillii buot fagaid, [aSmmohallan
lei vissa suomagillii. Mudui lei samegillii buot. (Dutkanguoibmi 11)

Dés boahta ovdan eatni aktiiva rolla bearrasis, muhto maiddai su viggamusSat
samegiela ovddideapmai birrasis. Negatiiva identitehta dahje stigmatiseren
lea hehtten sapmelaccaid geavahit ja arvvus atnit iezaset giela. Ovdamearkka

dihtii samiid asodatsohkabuolva® (Norgga bealde internahtta) lea gillan
sin samevuoda dihtii ja lea Saddan biehttalit ja heahpanit sami duogaza
geazil (Rasmus 2008: 101). Stahtusmeahttun samit eai leat Saddan vasihit
valdoservodaga badjelgeahccama etnihkala§ duogaza dihtii danne go sin
sogat leat suomaiduvvan juo dolin manggaid sohkabuolvvaid dassa. Sii eai
Satta guoddit sullasa$ mentala noadi go ovdamearkka dihtii sapmelaccaid
asodatsohkabuolva Sadda. Dat vaikkuha dasa, ahte stahtusmeahttun
samiid oaidnu samegillii ii leat ¢adnon negatiiva guottuide ja dan dihtii
lavki oahppagoahtit samegiela i1 vealttekeahttd leat nu stuoris go muhtin
sépmelaccain.

Suokkardallen leatgo stahtusmeahttun samit dihtomielalac¢¢at valljen revi-
taliseret mattuideaset giela vai leatgo sii alggus oahppan samegiela ja de
easkka algan guorahallat vejolas sami mattuid sogain. Bohtosiid vuodul
sahtta lohkat, ahte eanas dutkanguimmiid algomotivasuvdna oahppa-
goahtit sdmegiela lei diehtu sogaideaset sdmemattuid birra. Maiddai
integraSuvdna sdimeservodahkii lei ¢ielga motiivan eana$ dutkanguimmiide.
Instrumeanttala$ motivasuvdna ii varra boade jearahallamiin nu ¢ielgasit
oidnosii, danne go olmmos ii dan oainne nu positiiva aggan.

Sameservodaga joavkkut

Govvosis 2 ¢4jehan oktageardanit Suoma bealde sameguovllu sameservo-
daga joavkkuid. Sdmeservodat dan govvosis sisttisdoalld buot samiid, geat
devdet virggala$ sapmelasmerostallama eavttuid beroskeahttd das mahttetgo
sii sdmegiela vai eai. Vaikko govvidan stahtusmeahttun sdpmelaccaid sierra
joavkun, de sii leat goittotge sdmeservodaga riegga siste danin go sii leat
samegielagat ja maiddai danin go eatnasat sis barget sameservodaga ovdii
bargguideaset dahje eaktodahtolas doaimmaideaset bokte. Sdmeservodahkii
gulld maiddai laddelaccaid joavku mii halddasa sdimegiela. Sii leat maid
merkejuvvon sierra joavkun. Govvosis lea lappalas-joavku govviduvvon
sami servodaga olggobealde dan sivas go sii famolacCat vuostalastet
sapmelaccaid ja lassin sii eai halddas samegiela. Maiddai valdoservodaga
olbmot, laddelaccat geat eai halddas samegiela, leat govviduvvon sami
servodaga olggobealde.

4 «Stuoramus oassi nuppi mailmmisoadi manna riegadan Suoma sapmela¢éain lea gartan orrut

asodagainy (Rasmus 2008: 10).

Govus 2. Sami servodat.

Govvosis 2 boahta ovdan, ahte lean gavnnahan odda joavku man lean
nammadan stahtusmeahttun samiid joavkun. Sagastallan sapmelasvuodas
ja erenoamazit sapmelaSmerostallamis alggii Suomas 1990-logus manna
go samelahkaevttohus lei geigejuvvon Suoma eisevalddiide. Dan 4digodagas
alge obalohkai sapmelaccaid guoskevas lahkaproSeavttat. (Pddkkonen 2008:
302.) 1990-lohku lei dehalas sapmelaccaid vuoigatvuodaid ovddidemiid
ektui’. Oassi sameguovllu olbmuin goittotge oidne negatiivalazzan sapme-
la¢¢aide vuodduduvvon odda vuoigatvuodaid. Sii ballagohte massimis
vuoigatvuodaid eatnamiidda ja alge famolac¢at vuosttaldit sapmelaccéaid.
Dat baikkalas olbmot valde haldui lappalas-doahpaga (suom. lappa-
lainen) ja meroStalle dan oddasit iezaset ulbmiliid vuodul. Sii oidne ieza-
set algoalbmogin ja dkkastalle oainnuideaset dolos sapmelasmattuide ja
-ruohttasiidda. Sépmelasdutki Sanna Valkonen (2009: 170, 278) oaivvilda

na lappalaSvuoda harrai:

... lappalagvuoda sahtta geahcadit abjeakta-posiSuvdnan — mii ovddasta
japminuhkadusa sapmelasvuhtii: suopmelazzan assimilerema ballat

> Séamiid sajadat ¢allojuvvui Suoma vuoddolahkii jagi 1995. Dan mielde samiin algoalbmogin
lea vuoigatvuohta doalahit ja ovddidit ieZaset giela ja kultuvrra ja daidda gullevas arbevirola§
ealahusaid. Samiin lea maid leamas jagi 1996 rajes samiid ruovttuguovllus giela ja kultuvrra
guoski iesradden vuoddolaga mielde. (Padkkdnen 2008: 92-93.)

dahpahuvvamis maiddai sapmelaééaide, juos fal sii dohkkehit lappa-
la¢caid sapmelasregistarii, nappo sapmelazzan. Sapmelasvuohta javka
juos lappalaccat dahege sapmelasperspektiivvas laddelaccat besset stivret
samepolitihkas, danne go dalle mearradusat dahkkosedje valdoalbmoga
eavttuiguin ja avkin, mas cuovvulivecii sapmelacCaid assimileren.
— Samiid perspektiivvas lappalaccaid ulbmilin lea dahkat moivvi

sapmelaceaid servodateallimii. (Calli jorgalus suomagielas.)

Guovtteldgan jienat sameservodaga marginalas

Mii ovttastahttd ja mii fas earuha stahtusmeahttun sapmelaccaid ja
lappalaccaid joavkkuid? Dan guovtti joavkku dahket sullasazzan dolos
sapmelasmattut ja sogaid suomaiduhttin. Dat dagaha dan, ahte goappa$
joavkkut eaba ¢aga dala sapmelasmerostallamii. Earrun fastten lea dat,
ahte stahtusmeahttun sdpmelaccat leat revitaliseren samegiela ja leat
valdan dan atnui. Sii leat ovttaskas olbmot gudet dovdet gullevasvuoda
samiide ja leat muhtin muddui integrerejuvvon sapmelasservodahkii
bargguideaset, bearrasa ja sdmegiela bokte. Lappalaccat fastten leat dahkan
Cielga earu sdpmelaccaid ja iezaset gaskii. Sii geavahit sdmegiela baicca
vuosteargumeantan sapmelaccaid vuosta: sdpmelaccat eai leat algoalbmot,
muhto gielalas unnitlohku Suomas (Padkkoénen 2008: 228).

Lappalaccaid doaimmaid sahttd gohcodit maid propagandan samiid
vuosta. Media bokte lea sirddasan govva manimus 20 jagi aigge, ahte
davvin leat sapmelaccat, lappalaccat ja valdodlbmot. Dat govva lea vaik-
kuhan stadhtusmeahttun sdpmelaccaid identitehtii nannosit: lappalac¢caid
aggressiiva retorihkka lea dagahan dan, ahte stdhtusmeahttun saipmelaccat
eai haliit buktit ovdan sin sdpmelasruohttasiid vai sii eai ovttastahttojuvvo
lappalaccaide.

N4, mun lean mo nu hirbmat argi, ahte in leat valdan cielgasa man olu
(sapmelasvarra) mus lea. --- Danin mun lean argi, go in haliit mange
dafus C¢atnaSuvvat dien lappalas-searvai.  (Dutkanguoibmi 11)

In oainne positiivan dan, ahte olbmot julggastit iezaset lappalazzan.
Mun in oainne sin sdpmelazzan, eaige sii iezage oainne. --- Dat varra
vaikkuha dasa, mo manga sapmelacCa oidnet daid olbmuid, geat
oahpahallet sdmegiela ja geain leat simeruohttasat. Dan mun goit lean
mearkkaSan, ahte mangasat ¢atnet dan dasto dien lappalas-konfliktii. Eai

sii leat njuolga dan dadjan, muhto munnje lea bahcan diekkar dovdu,
ahte sii [sdpmelaccat] ovttastahttojuvvojit sidjiide [lappalaccaide]. Dan
sivas go mangasiin sis [lappalaccain] gavdnojit sapmelasmattut juos
duodai alggasii ohcat. Kanske sapmelaccat vasihit sin [lappalaccaid] ja
sin geain leat sapmelasmattut [stahtusmeahttun sapmelac¢aid] uhkkin.
(Dutkanguoibmi 12, ¢alli jorgalus suomagielas)

Mun dulkon, ahte dat nissonguovttos oaidniba iezaska gullevaSvuoda
ambivaleansan danne go ballaba, ahte Saddaba laktasuvvot saipmelaccaid
perspektiivvas lappalacCaide. Identitehta strategiijan soai valljeba leat
jiena javohaga iezaska sami duogéza birra vai eaba Satta CatnaSuvvot
lappalaccaide. Stahtusmeahttun sapmelaccat oaivvildit ahte sii eai caga
sépmelasSgovvii ja daidda meroStallamiidda: Sépmelazzan sii eai dohkke-
huvvo, lappalaccaid ja ieZaset gaskii sii dahket ¢ielga earu ja sii eai dovdda
iezaset laddelazzan.

Loahppasanit

Lean dan callosis suokkardallan iezan dutkamuSa valdocuolmmaid ja
algofuomasumiid. Geahcadan sapmelasmerostallama ja sameservo-
daga siskkaldas struktuvrraid kritihkala¢¢at. Buvttan ovdan dassazii
oaidnemeahttun samejoavkku, mii ii deavdde dalé4 virggalas sdpmelas-
merostallama eavttuid Suomas. Joavkku dovdomearkan leat samegiela
halddaseapmi ja dolo§ sdimi mattut. Sdmieatnama koloniserenhistorja ja
assimilerenproseassat leat 4iggi mielde dagahan dan, ahte stdhtusmeahttun
samit leat Saddan margindla sajadahkii dala sdmeservodagas. Samegiella lea
leamas javkosis stahtusmeahttun samiid sogain manggaid sohkabuolvvaid —
juobe cudiid jagiid digge. Goittotge sii leat muhtin muddui dihtomielalac¢at
revitaliseren iezaset sogas javkan giela ja valdan dan atnui eallimis. Sii
dovdet gullevasvuoda sapmelaccaide ja samegiela mahttu lea veahkehan
sin integrerema sdmeservodahkii.

Lappalaccaid vuostemobilisasuvdna lea valdan olu saji almmolas$ sagas-
tallamis ja sin retorihkala$ falleheamit samiid vuosté leat dagahan riiddu
samiid ja lappalaccaid gaskii. Stdhtusmeahttun sapmelaccaid strategiijan
dan diskurssas lea Saddan javohisvuohta: sin jietna ii leat ovdal gullon.

Mu dutkamusa bohtosiid mielde giellacalaskahttin basta rasttildit réjiid.
Réjiid rasttildeapmi mearkkasa dan, ahte servodaga virggalas merostallamat
ja marginala sajadat ii bisset revitaliserema. Sdmegiela ruoktot valdin lea
famola$ proseassa, mii nanne olbmo gullevasvuodadovddu ja alggaha
samaidahttinproseassa. Marginala sajadat ii bisset stdhtusmeahttun sapme-
la¢caid revitaliserema. Haliidan dainna dutkamusain burgit dabalas adde-
jumiid sdmevuodas ja rahpat odda vejolasvuodaid ipmirdit sapmelasvuoda.

Saving the language of our ancestors: Language revitalization of ‘Non-status’
Sami on the Finnish side of Sapmi

In this article I present and provide a space for the voices of an invisible
group of Sami descendants. They are people who have reclaimed the Sami
language after it has not been used in their families for several generations.
They actively speak Sami and their ancestors were Sami, but they are not
considered to be Sami according to official definitions which are based on
language inheritance. I call this group stdhtusmeahttun samit or “non-status
Sami’. This is the starting point of this article which gives insight into the
issues which I address in my PhD, of which this article is a part.

‘Non-status’ Sami have revitalized their Sami language skills mostly as
adults. The history of colonization has been silenced, yet it was harsh on the
Finnish side of Sdpmi. As a result of this colonial history, many Sami were
forced to change their livelihoods and language and «become Finnishy. I
stress that a large part of the population in Northern Finland are actually
descendents of Sami who have been assimilated. Out of this population, a
small and politically marginalized group has reclaimed their Saminess by
studying and using the Sami language.

I argue in this article that language revitalization is borderless. Even though
these Sami descendents are limited by political and social borders they have
still been able to successfully reclaim their ancestral language. Reclaiming
the ancestral language can heal the pains of the past and revitalize Sami
identity.

Sami allaskuvla / Sdmi University College

